
Uma Maheshvara Mahatmyam

உமாமஹேஶ்வரமாஹாத்ம்யம்

உமா ப⁴க³வதீ யேயம் ப்³ரஹ்மவித்³யேதி கீர்திதா ।
ருபயௌவநஸம்பந்நா வதூ⁴ர்பூ⁴த்வாத்ர ஸா ஸ்தி²தா ॥ 1॥
நாநாஜாதிவதூ⁴நாம் ஹி பி³ம்ப³பூ⁴தா மஹேஶ்வரீ ॥ 2॥
யஸ்யா: ப்ரஸாத³த:ஸர்வ:ஸ்வர்க³ம் மோக்ஷ ச க³ச்ச²தி ।
இஹ லோகே ஸுக²ம் தத்³வஜ்ஜந்துர்தே³வாதி³கோऽபி வா ॥ 3॥
ப்³ரஹ்மா விஷ்ணுஸ்ததா² ருத்³ர ஶக்ராத்³யா:ஸர்வதே³வதா: ।
கடாக்ஷபாததோ யஸ்யா ப⁴வந்தி ந ப⁴வந்தி ச ॥ 4॥
பீநாந்நதஸ்தநீ ப்ரௌட⁴ஜக⁴நா ச க்ரு’ஶோத³ரீ ।
சந்த்³ராநநா மீநநேத்ரா கேஶப்⁴ரமரமண்டி³தா ॥ 5॥
ஸர்வாங்க³ஸுந்த³ரீ தே³வீ தை⁴ர்யபுஞ்ஜவிநாஶிநீ ।
காஞ்சீகு³ணேந சித்ரேண வலயாங்க³த³நூபுரே:॥ 6॥
ஹரிமுக்தாதி³ஸஞ்ஜாதை: கண்டா²த்³யாப⁴ரணைரபி ।
முகுடேநாபி சித்ரேண குண்ட³லாத்³யை:ஸஹஸ்ரஶ:॥ 7॥
விராஜிதா ஹ்யநோபம்யரூபா பூ⁴ஷணபூ⁴ஷணா ।
ஜநநீ ஸர்வஜக³தோ த்³வ்யஷ்டவர்ஷா சிரந்தநீ ॥ 8॥
தயா ஸமேதம் புருஷம் தத்பதிம் தத்³கு³ணாதி⁴கம் ।
ப்³ரஹ்மாதீ³நாம் ப்ரபு⁴ம் நாநாஸர்வபூ⁴ஷணபூ⁴ஷிதம் ॥ 9॥
த்³வீபிசர்மாவ்ரு’தம் ஶஶ்வத³த²வாபி தி³க³ம்ப³ரம் ।
ப⁴ஸ்மோத்³தூ⁴லிதஸர்வாங்க³ம் ப்³ரஹ்மமூர்கௌ⁴க⁴மாலிநம் ॥ 10॥
ததை²வ சந்த்³ரக²ண்டே³ந விராஜிதஜடாதடம் ।
க³ங்கா³த⁴ரம் ஸ்மேரமுக²ம் கோ³க்ஷீரத⁴வளோஜ்ஜவலம் ॥ 11॥
கந்த³ர்பகோடிஸத்³ரு’ஶம் ஸூர்யகோடிஸமப்ரப⁴ம் ।
ஸ்ரு’ஷ்டிஸ்தி²த்யந்தகாரணம் ஸ்ரு’ஷ்டிஸ்தி²த்யந்தவர்ஜிதம் ॥ 12॥

பூர்ணேந்து³வேதே³நாம்போ⁴ஜம் ஸூர்யஸோமாக்³நிவர்சஸம் ।
ஸர்வாங்க³ஸுந்த³ரம் கம்பு³க்³ரீவம் சாதிமநோஹரம் ॥ 13॥
ஆஜாநுபா³ஹும் புருஷம் நாக³யஜ்ஞோபவீதிநம் ।
பத்³மாஸநஸமாஸீநம் நாஸாக்³ரந்யஸ்தலோசநம் ॥ 14॥
வாமதே³வம் மஹாதே³வம் கு³ரூணாம் ப்ரத²மம் கு³ரும் ।
ஸ்வயஞ்ஜ்யோதி:ஸ்வரூபம் தமாநந்தா³த்மாநமத்³வயம் ॥ 15॥
யதோ ஹிரண்யக³ர்போ⁴ऽயம் விராஜோ ஜநக: புமாந் ।
ஜாத:ஸமஸ்ததே³வாநாமந்யேஷாம் ச நியாமக:॥ 16॥
நீலகண்ட²மமும் தே³வம் விஶ்வேஶம் பாபநாஶநம் ।
ஹ்ரு’தி³ பத்³மேऽத²வா ஸூர்யே வஹ்நௌ வா சந்த்³ரமண்ட³லே ॥ 17॥
கைலாஸாதி³கி³ரௌ வாபி சிந்தயேத்³யோக³மாஶ்ரித: ।
ஏவம் சிந்தயதஸ்தஸ்ய யோகி³நோ மாநஸம் ஸ்தி²ரம் ॥ 18॥
யதா³ ஜாதம் ததா³ஸர்வப்ரபஞ்சரஹிதம் ஶிவம் ।
ப்ரபஞ்சகரணம் தே³வமவாங்மநஸகோ³சரம் ॥ 19॥
ப்ரயாதி ஸ்வாத்மநா யோகீ³ புருஷம் தி³வ்யமத்³பு⁴தம் ।
தமஸ:ஸ்வாத்மமோஹஸ்ய பரம் தேந விவர்ஜிதம் ॥ 20॥
ஸாக்ஷிணம் ஸர்வபு³த்³தீ⁴நாம் பு³த்³த்⁴யாதி³பரிவர்ஜிதம் ।
உமாஸஹாயோ ப⁴க³வாந்ஸகு³ண: பரிகீர்தித:॥ 21॥
நிர்கு³ணஶ்ச ஸ ஏவாயம் ந யதோऽந்யோऽஸ்தி கஶ்சந் ।
ப்³ரஹ்மா விஷ்ணுஸ்ததா² ருத்³ர: ஶக்ரோ தே³வஸமந்விதம் ॥ 22॥
அக்³நி:ஸூர்யஸ்ததா²காஶ: கால:ஸ்ரு’ஷ்டயாதி³காரணம் ।
ஏகாத³ஶேந்த்³ரியாண்யந்த:கரணம் ச சதுர்வித⁴ம் ॥ 23॥
ப்ராணா: பஞ்ச மஹாபூ⁴தபஞ்சகேந ஸமந்விதா: ।
தி³ஶஶ்ச ப்ரதி³ஶஸ்தத்³வது³பரிஷ்டாத³தோ⁴ऽபி ச ॥ 24॥
ஶ்வேத³ஜாதீ³நி பூ⁴தாநி ப்³ரஹ்மாண்ட³ம் ச விராட்³வபு: ।
விராட்³ஹிரண்யக³ர்ப⁴ஶ்ச ஜீவ ஈஶ்வர ஏவ ச ॥ 25॥
மாயா தத்கார்யமகி²லம் வர்ததே ஸத³ஸச்ச யத் ।

யச்ச பூ⁴தம் யச்ச ப⁴வ்யம் தத்ஸர்வம் ஸ மஹேஶ்வர:॥ 26॥
॥ இதி உமாமஹேஶ்வரமாஹாத்ம்யம் ஸம்பூர்ணம் ॥

